
Rezime/Abstract

Egzistencija i funkcioniranje svake savremene države zavisi od prihoda, koji se najvećim dijelom prikupljaju u vidu poreza.
U strukturi javnih prihoda u većini država u svijetu, najvećim dijelom prevladavaju porezi na promet tzv. indirektni porezi.
U indirektne poreze spadaju: carine, opšti i posebni porez na promet. Savremene državne administracije ulažu velike
napore u očuvanju navedenih prihoda. Osim zakonodavnih i izvršnih, državni upravni organi nose veliki teret u sprovođenju
navedenih propisa, davanju inicijativa za poboljšanje postojećih propisa, ubiranju i zaštiti fiskalnih prihoda. Njihova
efikasnost uveliko zavisi od njihove stručnosti, etičnosti i materijalno-tehničke opremljenosti. U toku razvoja propisa
carinske i poreske problematike, u Bosni i Hercegovini i susjednim državama, težilo se ka harmonizaciji sa propisima
Evropske Unije, eliminisanju sive ekonomije i obezbjeđivanju izdašnih prihoda za budžet države. Bosna i Hercegovina je
reformu svog fiskalnog suvereniteta započela 2003. godine donošenjem Zakona o sistemu indirektnog oporezivanja.
Uspostavljanjem Uprave za indirektno oporezivanje, ujedinjenjem carinskog sistema i uvođenjem poreza na dodatnu
vrijednost predstavlja prekretnicu u fiskalnom suverenitetu Bosne i Hercegovine. Eliminisanju sive ekonomije, odnosno u
sprečavanju, otkrivanju i procesuiranju carinskih i poreskih prevara u Bosni i Hercegovini, velikim dijelom doprinose
službenici Sektora za provođenje i poštivanje carinskih i poreskih zakonskih propisa, koji je sastavni dio Uprave za
indirektno oporezivanje. Zaštitu fiskalnih prihoda kako u svijetu, tako i kod nas, treba posmatrati kao jedan dugotrajan i
mukotrpan proces. Ovaj proces, najprije zahtijeva bolju edukaciju službenika i njihovu opremljenost, ali i edukaciju i
razvijanje svijesti kod poreskih obveznika o višestrukim koristima koje proizilaze iz fiskalnih prihoda. Ključne riječi:
Ubiranje poreza i carina, zaštita poreza i carina, carinski i poreski propisi.

